
Pembukaan semula lebih
banyak aktiviti ekonomi dan so-
sial dengan tiada lagi negeri bera-
da di Fasa Satu Pelan Pemulihan
Negara (PPN) berkuat kuasa hari
ini menepati jangkaan berikutan
kadar vaksinasi yang pantas
di negara ini, sekali gus akan
menyokong trajektori pertumbu-
han ekonomi negara, demikian
kata penganalisis.
AhliEkonomiMIDFResearch,

Abdul Mui’zz Morhalim, berkata
pihaknya memang menjangka-
kan sekatan ke atas ekonomi
daripada penguatkuasaan Fasa
Satu PPN boleh dilonggarkan
khususnya pada suku keempat
berikutan perkembangan pro-
gram vaksinasi yang membera-
ngsangkan.
Beliau berkata, momentum

ekonomi dijangka bertambah

baikdengan jangkaanpemulihan
aktiviti perbelanjaan pengguna
dan peningkatan aktiviti pernia-
gaan dan pengeluaran.
“Ekonomi negara akan kem-

bali memulih dan ini akan mem-
beri kesan yang positif kepada
rakyat dan isi rumah kerana
permintaan buruh dan peluang
pekerjaan dijangka turut menin-
gkat,” katanya kepadaBH.
Dari segi pertumbuhan eko-

nomi, Abdul Mui’zz berkata,
MIDF Research masih menge-
kalkan unjuran pertumbuhan
Keluaran Dalam Negara Kasar
(KDNK) pada kadar 4.6 peratus
iaitu lebih baik berbanding unju-
ran rasmi tiga ke empat peratus
bagi tahun ini.
Beliau berkata, pihaknya me-

njangkakan peningkatan akti-
viti perbelanjaan dalam negara

mampu menyokong pertumbu-
han yang lebih baik bagi suku
akhir tahun ini.
“Peningkatan perbelanjaan

ini dijangka disokong perminta-
an mendadak, manakala aktiviti
perdagangan dan eksport akan
terus berkembang disokong pe-
ningkatan permintaan global,”
katanya.
Sementara itu, Ketua Ahli

Ekonomi Bank Islam Malaysia
Bhd, Dr Mohd Afzanizam Abdul
Rashid, berkata peralihan fasa
yang seterusnya sudah pasti
akan merancakkan lagi kegia-
tan ekonomi, sekali gus bakal
menyumbang secara langsung
kepadaKDNKnegara.
Beliau berkata, ia berikutan

banyak aktiviti yang akan dibe-
narkan untuk berlaku terutama
dari sudut pengoperasian pernia-

gaan serta pergerakanmanusia.
Katanya, sektor yang bakal

mendapat limpahan utama ada-
lah sektor berkaitan pelanco-
ngan, logistik, makanan dan mi-
numan, perhotelan, hiburan dan
sebagainya.
“Buat masa ini, pihak ka-

mi masih mengekalkan unju-
ran KDNK sebanyak 4.2 peratus
bagi keseluruhan 2021. Oleh itu,
sasaran kerajaan dilihat mung
kin mudah untuk dicapai beri-
kutan banyak negeri yang telah
beralih fasa yang lebih lanjut,”
katanya.
Pensyarah Ekonomi Universi-

ti Utara Malaysia (UUM), Profe-
sor Madya Dr Irwan Shah Zainal
Abidin, pula berkata peralihan
fasa itu adalah tepat pada ma-
sanya dan dilakukan secara sela-
mat dan berhati-hati.

Beliau berkata, ia menunjuk-
kan bahawa PPN berada pada
landasan yang tepat untuk me-
ngeluarkan negara ke arah satu
fasa baharu dalam menangani
wabak COVID-19 ini, iaitu fasa
endemik.
Katanya, pertumbuhan eko-

nomi pasti dapat dijana semula,
apabila perniagaan dapat dibuka
semula walaupun dalam kapasiti
yangmasih terhad.
“Pergerakan sosial juga da-

pat membantu meningkatkan
aktiviti penggunaan swasta dan
perbelanjaan domestik dapat di-
tingkatkan. Sektor yang begitu
terjejas, seperti pelancongan,
hospitaliti, perkhidmatan, serta
industri tidak formal dan juga
perusahaan mikro, kecil, dan se-
derhana (PMKS) akan dapat me-
narik nafas lega,” katanya.

